
Shri Sharada Svarnaratha Samarpana Padyavalih

శ్రీ -శారదా-స్వర్ణరథ -సమర్పణ-పద్యావలిః

శ్రీశఙ్కరగురూత్తంససమర్చితపదామ్బుజే  ।
శారదే రథమారోహ సౌవర్ణం  సర్వమఙ్గలే  ॥ ౧॥
స్వర్గాదిసుఖసన్దాత్రి   స్వర్ణసచ్ఛాయవిగ్రహే   ।
స్వర్ణస్యన్దనమారుహ్య   సర్వాన్ పాలయ శారదే ॥౨॥
భక్తిప్రియే  భద్రదాత్రి  భక్తానామభయప్రదే  ।
భక్త్యా సమర్పయామ్యేనం జామ్బూనదమయం రథమ్ ॥ ౩॥
హిరణ్యగర్భవామాఙ్గి హరిదశ్వాదిసేవితే ।
హిరణ్యరథమారోహ హితాయ జగతాం సదా ॥ ౪॥
కనకాభరణైర్యుక్తే   కవితావిభవప్రదే  ।
కార్తస్వరమయం మాతః ఆరోహ రథముత్తమమ్ ॥ ౫॥
ఇతి శ్రీ -శారదా-స్వర్ణరథ -సమర్పణ-పద్యావలిః సమ్పూర్ణా ।

